
తెలుగు దినపత్రిక జయభేరి దినపత్రిక, జయభేరి ఛానల్‌లో 
నిఖారస్ైన జర్నలిస్టు లుగా నిలబడాలనుకుంటున్నారా?

అన్ని తరహా వార్తలు..  కథనాలు... 
ఎలాంటి ఆంక్షలు లేకుండా రాయాలనుకుంటున్నారా? 

మీ కలాలకు పదును పెట్టండి....

9391 544 889 call me

ఆసక్తి కలిగిన యువతి యువకులకు అవకాశం
అనుభవం ఉన్నవారికి ప్రాధాన్యత

email: jayabherinews@gmail.com, www.jayabheridaily.com

విలేకర్లు  కావలెను

టెట్‌ నోటిఫికేషన్‌ విడుదల
సెప్టెంబర్‌ 15న టెట్‌ పేపర్‌-1, పేపర్‌-2 పరీక్షలు

ఆగస్టు  2వ తేదీ నుంచి 16వ తేదీ వరకు 
ఆన్‌లైన్‌లో దరఖాస్తు లు

హైదరాబాద్‌ :

తెలంగాణ రాష్ట్ర ప్రభుత్వం ఉపాధ్యాయ ఉద్యోగార్థు లకు శుభవార్త చెప్పింది. ఈ మేరకు 
మంగళవారం టీచర్‌ ఎలిజిబిలిటీ టెస్ట్‌ (టెట్‌) నోటిఫికేషన్‌ను విడుదల చేసింది. సెప్టెంబర్‌ 
15న టెట్‌ పేపర్‌-1, పేపర్‌-2 పరీక్షలు నిర్వహించనున్నారు. ఆగస్టు  2వ తేదీ నుంచి 16వ 
తేదీ వరకు ఆన్‌లైన్‌లో దరఖాస్తులు స్వీకరించనున్నారు. పేపర్‌-1 పరీక్షకు డీఈడీ, బీఈడీ 
అభ్యర్థు లు ఇద్దరూ రాసుకునే అవకాశం కల్పించారు. బీఈడీ అర్హత కలిగిన అభ్యర్థు లు పే-
పర్‌-2తోపాటు పేపర్‌-1 పరీక్ష కూడా రాసుకోవచ్చు.కాగా, ఇటీవల జరిగిన సమావేశంలో 
టెట్‌ నిర్వహణకు మంత్రివర్గ ఉపసంఘం ఆమోదం తెలిపింది. ఈ నేపథ్యంలో ఎస్సీఈఆర్టీ 
అధికారులు టెట్‌ నిర్వహణపై ప్రతిపాదనలు రూపొందించి, విద్యాశాఖ కార్యదర్శి వాకాటి 
కరుణకు అందజేశారు. ఆయా ప్రతిపాదనలను విద్యాశాఖ ఆమోదించగా, టెట్‌ నిర్వహణపై 
అధికారులు కసరత్తు చేసి నోటిఫికేషన్‌ను రిలీజ్‌ చేశారు.
ముఖ్యమైన తేదీలు
దరఖాస్తులు ప్రారంభం: ఆగస్టు  2. దరఖాస్తులకు చివరితేదీ: ఆగస్టు  16. రాతపరీక్ష: సెప్టెంబ-
ర్‌ 15. పేపర్‌-1: ఉదయం 9.30 నుంచి మధ్యాహ్నం 12 గంటల వరకు. పేపర్‌-2: మధ్యాహ్నం 
2.30 నుంచి సాయంత్రం 5 గంటల వరకు, పరీక్ష ఫీజు: రూ.400. దరఖాస్తు విధానం: ఆన్‌లై-
న్‌లో... వెబ్‌సైట్‌: https://tstet.cgg.gov.in
పోటీపడనున్న 2 లక్షల మందికిపైగా అభ్యర్థు లు
తాజా అంచనాల ప్రకారం రాష్టంలో 1.5 లక్షల డీఎడ్‌, 4.5 లక్షల మంది బీఎడ్‌ అభ్యర్థు లున్నా-
రు. 2017 టీఆర్టీ నోటిఫికేషన్‌ ద్వారా 8,792 టీచర్‌ పోస్టు లను భర్తీచేశారు. గతంలో టెట్‌కు 
7 సంవత్సరాల వ్యాలిడిటీ ఉండగా, రెండేండ్ల క్రితం టెట్‌ వ్యవధిని జీవితకాలం పొడిగించారు. 
పైగా గతంలో సెకండరీ గ్రేడ్‌ టీచర్‌ (ఎస్జీటీ) పోస్టు లకు పోటీపడే అవకాశం డీఎడ్‌ వారికే 
ఇవ్వగా, ఇటీవలే బీఈడీ వారికి కూడా అవకాశం కల్పించారు. దీంతో గతంలో టెట్‌ క్వాలిఫై 
అయిన వారితో పాటు బీఈడీ అభ్యర్థు లకు ఉపశమనం కలిగింది. రాష్ట్రంలో ఇప్పటి వరకు 2 
లక్షల మంది టెట్‌ క్వాలిఫై కానివారున్నారు. వీరే కాకుండా కొత్తగా బీఈడీ, డీఎడ్‌ పూర్తిచేసిన 
వారు మరో 20వేల వరకుంటారు. తాజా టెట్‌ నిర్వహణతో వీరందరికి మరోమారు పోటీపడే 
అవకాశం దక్కుతుంది.

466 అత్యవసర సేవల 
వాహనాలను ప్రారంభించిన 

ముఖ్యమంత్రి కేసీఆర్‌
హైదరాబాద్ :

ఆరోగ్య తెలంగాణ సాధనలో భాగంగా ఎమర్జెన్సీ సేవలను ప్రభుత్వం మరింత 
పటిష్ఠం చేస్తున్నది. ఇందులో భాగంగా హైదరాబాద్‌ పీపుల్స్‌ ప్లా జా వద్ద 466 అమ్మ 
ఒడి, అంబులెన్స్‌, పార్థివదేహాల తరలింపు వాహనాలను ముఖ్యమంత్రి కే చంద్రశేఖ-
ర్‌రావు జెండాఊపి ప్రారంభించారు. ఇందులో 204 అంబులెన్స్‌లు (108), 228 
అమ్మఒడి వాహనాలు, 34 హర్సె వెహికిల్స్‌ ఉన్నాయి. ఈ కార్యక్రమంలో మంత్రులు 
హరీశ్‌ రావు, మహమూద్‌ అలీ, ఎమ్మెల్సీ వాణీ దేవి, ఎమ్మెల్యే దానం నాగేందర్‌, ప్రభు-
త్వ ప్రధాన కార్యదర్శి శాంతి కుమారి పాల్గొ న్నారు. అనంతరం ముఖ్యమంత్రి కేసీఆర్‌ 
మహారాష్ట్ర పర్యటనకు బయల్దేరారు.

రాష్ట్ర  ప్రభుత్వ నిర్ణయాలను ప్రజల్లో కి తీసుకువెళ్లేందుకు బిఆర్ఎస్ నిర్ణయం.. 
పార్టీ ప్రజా ప్రతినిధులు, పార్టీ శ్రేణులతో వర్కింగ్ ప్రెసిడెంట్ కేటీఆర్ టెలికాన్ఫరెన్స్.. 
అనాధల పాలసీని తీసుకొచ్చిన రాష్ట్ర  ప్రభుత్వ నిర్ణయాన్ని కూడా ప్రజల్లో కి తీసుకువెళ్లా లని కేటీఆర్ సూచన

రాష్ట్ర  ప్రభుత్వ నిర్ణయాలను ప్రజల్లో కి తీసుకువెళ్లేందుకు

బిఆర్ఎస్ నిర్ణయం

ముఖ్యమంత్రి కే చంద్రశేఖర రావు 
నాయకత్వంలో నిన్న రాష్ట్ర  ప్రభుత్వం 
తీసుకున్న అద్భుతమైన ప్రజానుకూల 
నిర్ణయాలను ప్రజల్లో కి మరింత 
తీసుకువెళ్లేలా ప్రయత్నించాలని 
భారత రాష్ట్ర  సమితి వర్కింగ్ 
ప్రెసిడెంట్, మంత్రి కే 
తారకరామారావు పార్టీ శ్రేణులను 
కోరారు. మంగళవారం  పార్టీ 
ఎంపీలు, ఎమ్మెల్యేలు, ఎమ్మెల్సీలు, 
పార్టీ జనరల్ సెక్రటరీలు,  జిల్లా  పార్టీ 
అధ్యక్షులతో ఒక టెలికాన్ఫరెన్స్ 
సమావేశాన్ని నిర్వహించారు. దేశ 
చరిత్రలో ఏ ప్రభుత్వము కూడా 
గతంలో ఎన్నడు తీసుకొని విధంగా 
ఉద్యోగుల పట్ల  ఎంతో ఔదార్యంతో 
తీససుకున్న నిర్ణయాన్ని ఆయా 
వర్గా ల్లో కి తీసుకెళ్లాల్సి న బాధ్యత 
మన పైన ఉన్నదని కేటీఆర్ ఈ 
సందర్భంగా దిశానిర్దేశం చేశారు. 2

న్యూఢిల్లీ, ఆగస్టు  1, (న్యూస్ పల్స్)

మణిపూర్‌లో జరుగుతున్న ఘర్షణలపై ప్రతిపక్షాలు ప్రవే-
శపెట్టిన అవిశ్వాస తీర్మానాన్ని పార్లమెంట్ వచ్చే వారం 
చర్చించబోతుంది. ఆగస్టు  8వ తేదీ నుంచి 10వ తేదీ వరకు 
లోక్‌సభలో చర్చ జరుగుతుందని, ఆగస్టు  10న అవిశ్వాస 
తీర్మానానికి ప్రధాని నరేంద్ర మోదీ సమాధానం చెబుతారని 
అధికార వర్గా లు తెలిపాయి.జులై 20న వర్షా కాల సమావేశా-
లు ప్రారంభమైనప్పటి నుంచి పార్లమెంటు ఉభయ సభల్లో  
నిరంతర గందరగోళం జరుగుతోంది. దీనికి ప్రధాన కారణం 

మణిపూర్‌లోని హింసాకాండనే. మణిపూర్ పరిస్థితిపై చర్చకు 
హోంమంత్రి అమిత్ షా సమాధానం ఇస్తారని ప్రభుత్వం 
చెప్పినప్పటికీ.. కీలకమైన అంశంపై ప్రధాని వివరణాత్మక 
సమాధానం ఇవ్వాలని ప్రతిపక్షాలు డిమాండ్ చేస్తున్నాయి. 
కాంగ్రెస్‌కు చెందిన గౌరవ్ గొగోయ్ దాఖలు చేసిన అవిశ్వాస 
తీర్మానానికి సభలో 50 మంది సభ్యుల మద్దతు ఇచ్చారు. 
కాంగ్రెస్ పార్లమెంటరీ పార్టీ అధినేత్రి సోనియా గాంధీ, 
నేషనల్ కాన్ఫరెన్స్ ప్రెసిడెంట్ ఫరూక్ అబ్దుల్లా  , డీఎంకే టీఆర్ 
బాలు, ఎన్సీపీ నేత సుప్రియా సూలే

అవిశ్వాస తీర్మానంపై
ఆగస్టు  8న చర్చ..

10న ప్రధాని సమాధానం

110 ఏళ్ల  జైలుశిక్ష
భోపాల్ :

ఇటీవల అమాయకులు, నిరుద్యోగుల అవసరాన్ని 
కొందరు క్యాష్ చేసుకుంటున్నారు. ఉద్యోగాలు 
పేరుతో టోకరా వేస్తున్నారు. లక్షలు  వసూలు చేస్తూ 
అమాయకుల జేబు కొడుతున్నారు. కేంద్ర, రాష్ట్ర ప్ర-
భుత్వాలు ఉద్యోగ ప్రకటనలు చేయడమే ఆలస్యం 
రంగంలోకి దిగుతున్నారు మోసగాళ్లు . తనకు 
మంత్రులు తెలుసని, ఎమ్మెల్యే బాగా క్లో స్ అని, 
ఈజీతా ఉద్యోగం ఇప్పిస్తామంటూ యువతను బురిడీ 
కొట్టిస్తున్నారు. ఇలాంటి ఘటనలు మన చుట్టు పక్క-
లే చూస్తూ ఉంటాం. ఇలాంటి వారిని నమ్మి చాలా 
మంది మోసపోతుంటారు. కొందరు తెలుసుకుని 
న్యాయం కోసం పోరాడతారు.కొన్ని సార్లు  కోర్టు లు 
సైతం సంచలన తీర్పులు ఇస్తూ ఉంటాయి. ఓ కేసులో 
రెండు మూడు జీవిత ఖైదులు విధిస్తారు. మరికొన్ని 
జనాల్లో కి సులువుగా వెళ్లిపోతుంటాయి. సాధారణం-
గా భార్యకు భర్త భరణం చెల్లించాల్సి ఉంటుంది. 
ఇటీవల ఓ కోర్టు  దానికి విరుద్ధంగా సంచనల తీర్పు 
వెలువరించింది. భర్త కంటే ఎక్కువ జీతం సంపాది-
స్తున్న భార్య.. తన భర్తకు భరణం చెల్లించాలని తీర్పు 
చెప్పింది. ఇలాంటి తీర్పులు వార్తల్లో  ప్రముఖంగా 
ఉంటాయి. స్కాములు చేసేవారికి గుణపాఠం 
చెబుతూ జబల్ పూర్ కోర్టు  సంచలన తీర్పు చెప్పింది. 
ఎంపీ హైకోర్టు  పేరుతో నకిలీ అపాయింట్‌మెంట్ 
లెటర్‌లు ఇస్తూ ఒక్కొక్కరి నుంచి రూ.5,000 
నుంచి రూ.30,000 వరకు వసూలు చేసిన వ్యక్తికి 
110 ఏళ్ల కఠిన కారాగార శిక్ష విధించింది. ఈ తీర్పు 
ఇప్పుడు సోషల్ మీడియాలో వైరల్ అవుతోంది. ని-

రుద్యోగులను మోసం చేసిన వారికి ఇలాంటి శిక్షలే 
సరైనవి అంటూ నెటిజన్లు  వ్యాఖ్యానిస్తున్నారు.ప్రా-
సిక్యూషన్ ప్రకారం.. నిందితుడు పాసి పురుషోత్తం 
ఎంపీ హైకోర్టు  పేరుతో 100 మందికి నకిలీ అపా-
యింట్‌మెంట్ లెటర్‌లు ఇచ్చాడు. తీరా ఉద్యోగంలో 
చేరడానికి వెళ్లినప్పుడు అసలు విషయం తెలిసింది. 
దీంతో న్యాయం చేయాలంటూ మోసపోయిన 
బాధితులు పోలీసులకు ఫిర్యాదు చేశారు. ఉద్యోగం 
పేరుతో మోసగించారని వాపోయారు. దీంతో పురు-
షోత్తంపై పోలీసులు 15 కేసులు నమోద చేశారు. ఈ 
కేసులో అదనపు జిల్లా  & సెషన్స్ జడ్జి అభిషేక్ సక్సేనా 
నిందితుడు పురుషోత్తంకు IPC సెక్షన్ 420 కింద 
ప్రతి కేసులో ఐదేళ్ల కఠిన కారాగార శిక్ష, IPC సెక్షన్లు  
467, 471 కింద మూడేళ్ల జైలుశిక్ష విధించారు. ఈ 
శిక్షలు ఏకకాలంలో ఉండవు. వరుసగా ఉంటాయని 
పేర్కొంది. మొత్తం 110 ఏళ్ల జైలు శిక్ష విధించింది. 
దానితో పాటు  15,000 జరిమానా సైతం 
విధించారు.ఇదే కేసులో ఓ మహిళకు కోర్టు  ఉపశమ-
నం కలిగించింది. నకిలీ అపాయింట్‌మెంట్ లెటర్ల 
తయారీలో ఓ మహిళ హస్తం ఉందని పురుషోత్తం 
కేసు విషయంలో నష్టపోయిన బాధితులు పోలీసు-
లకు ఫిర్యాదు చేశారు. ఉద్యోగాల ఆశ చూపించి 
నకిలీ ఆఫర్ లెటర్లు  ఇచ్చారని, అందులో అధికారుల 
సంతకాలు ఫోర్జరీ చేసినట్లు  2013 డిసెంబర్ 18న 
కంటోన్మెంట్ పోలీస్ స్టేషన్‌లో  ఫిర్యాదు చేశారు. ఈ 
ఆరోపణలపై విచారణ జరిపిన న్యాయస్థా నం సాక్ష్యా-
ధారాలు లేవంటూ కేసు కొట్టివేసింది. మహిళను 
నిర్దో షిగా ప్రకటించింది.

స్వల్పంగా తగ్గిన వాణిజ్య 
గ్యాస్‌ సిలిండర్‌ ధర

న్యూఢిల్లీ :

 వాణిజ్య అవసరాలకు వినియోగించే గ్యాస్‌ సిలిండర్‌ ధర స్వల్పంగా తగ్గింది. దేశీయ చమురు 
కంపెనీలు 19 కిలోల కమర్షియల్‌ ఎల్‌పీజీ సిలిండర్‌ ధరను రూ.99.75 మేర తగ్గించాయి. 
తగ్గిన ధరలు నేటినుంచే అమల్లో కి వస్తాయని ప్రకటించాయి. అయితే గృహావసరాలకు విని-
యోగించే గ్యాస్‌ సిలిండర్‌ ధరల్లో  ఎలాంటి మార్పూ లేదు. చివరిసారిగా ఈ ఏడాది మార్చి 
1న వంటగ్యాస్‌ సిండర్‌ ధరల్లో  మార్పులు చోటుచేసుకున్నాయి. ప్రస్తుతం 14 కిలోల డొమెస్టిక్‌ 
సిలిండర్‌ హైదరాబాద్‌లో రూ.1155కు లభిస్తున్నది.తాగా తగ్గిన ధరలతో ఢిల్లీలో వాణిజ్య 
సిలిండర్‌ ధర రూ.1680కు చేరింది. కోల్‌కతాలో రూ.1802.50, ముంబైలో రూ.1640.50, 
చెనన్ైలో రూ.1852.50గా ఉన్నది. కాగా, జూలై నెల ఆరంభంలో కమర్షియల్‌ గ్యాస్‌ సిలిండర్‌ 
ధర రూ.7 మేర పెరిగిన విషయం తెలిసిందే.

జయభేరి, హైదరాబాద్ :

ముఖ్యమంత్రి కే చంద్రశేఖర రావు నాయకత్వంలో నిన్న 
రాష్ట్ర ప్రభుత్వం తీసుకున్న అద్భుతమైన ప్రజానుకూల 
నిర్ణయాలను ప్రజల్లో కి మరింత తీసుకువెళ్లేలా ప్రయ-
త్నించాలని భారత రాష్ట్ర సమితి వర్కింగ్ ప్రెసిడెంట్, 
మంత్రి కే తారకరామారావు పార్టీ శ్రేణులను కోరారు. 
మంగళవారం  పార్టీ ఎంపీలు, ఎమ్మెల్యేలు, ఎమ్మెల్సీ-
లు, పార్టీ జనరల్ సెక్రటరీలు,  జిల్లా  పార్టీ అధ్యక్షులతో 
ఒక టెలికాన్ఫరెన్స్ సమావేశాన్ని నిర్వహించారు. 
దేశ చరిత్రలో ఏ ప్రభుత్వము కూడా గతంలో ఎన్నడు 
తీసుకొని విధంగా ఉద్యోగుల పట్ల ఎంతో ఔదార్యంతో 
తీససుకున్న నిర్ణయాన్ని ఆయా వర్గాల్లో  కి తీసుకెళ్లాల్సి న 
బాధ్యత మన పైన ఉన్నదని కేటీఆర్ ఈ సందర్భంగా 
దిశానిర్దేశం చేశారు. తాజాగా 21 వేల మంది వీఆర్ఏ-
లను ప్రభుత్వ ఉద్యోగులుగా గుర్తించి మానవీయతను 
చాటుకున్న తెలంగాణ రాష్ట్ర ప్రభుత్వం, తాజాగా ఆర్టీసీ 
ఉద్యోగులందర్నీ ప్రభుత్వ పరిధిలోకి తీసుకువచ్చి ప్ర-
భుత్వ ఉద్యోగులుగా  గుర్తించడం వారి పట్ల ప్రభుత్వా-
నికి ఉన్న మానవీయతను చాటి చెబుతుందన్నారు. ఈ 
నేపథ్యంలో రాష్ట్ర వ్యాప్తంగా ఉన్న అన్ని బస్సు డిపోల 
ముందర ఆర్టీసీ కార్మికులతో కలిసి సంబరాలు నిర్వ-
హించాలని పార్టీ నాయకులకు కేటీఆర్ కోరారు. 
దీంతోపాటు ఒకటి రెండు రోజుల్లో  అటు వీఆర్ఏల 
కుటుంబాలతోను, ఆర్టీసీ కార్మికులతోను ప్రత్యేకం-
గా ఆత్మీయ సమావేశాలు ఏర్పాటు చేసుకోవాలని 

ఎమ్మెల్యేలకు, నియోజకవర్గ ఇన్చార్జి లకు కేటీఆర్ 
సూచించారు. కేవలం ఉద్యోగుల పట్లనే కాకుండా రా-
ష్ట్రంలో ఉన్న అనాధల అందరిని ఒక పాలసీ కిందకు 

తీసుకువచ్చి, వారి  బాధ్యత పూర్తిగా రాష్ట్ర ప్రభుత్వమే 
తీసుకునేలా తీసుకున్న నిర్ణయం కూడా అత్యంత మా-
నవీయమైన పరిపాలన నిర్ణయం అని ఈ సందర్భంగా 

కేటీఆర్ అన్నారు. ఇక రాష్ట్ర రాజధానిలో ప్రస్తుతం 70 
కిలోమీటర్లు  ఉన్న మెట్రోను 415 కిలోమీటర్లకు విస్త-
రించేలా భారీ ప్రణాళికను ప్రకటిస్తూ ప్రభుత్వం తీసుకు-
న్న నిర్ణయాన్ని ఎక్కడికక్కడ బిఆర్ఎస్ పార్టీ ప్రజల్లో కి 
తీసుకువెళ్లా లని కేటీఆర్ సూచించారు. ముఖ్యంగా 
విస్తరణ తర్వాత మెట్రో అందుబాటులోకి వచ్చే నియోజ-
కవర్గాల్లో   స్థా నిక పార్టీ శ్రేణులు పెద్ద ఎత్తున సంబరాలు 
నిర్వహించాలని కేటీఆర్ సూచించారు.  
రాష్ట్ర ప్రభుత్వం తీసుకున్న ఈ నిర్ణయంతో హైదరాబాద్ 
ప్రజా రవాణా వ్యవస్థ మరింతగా బలోపేతం అవుతుం-
దని, నగర విస్తరణకు అనేక సానుకూల అంశాలు ఏర్ప-
డతాయన్న అంశాలను ప్రజల్లో కి తీసుకువెళ్లా లన్నారు. 
మెట్రో విస్తరణ పూర్తి అయితే హైదరాబాద్ చుట్టు పక్క-
లున్న సుదూర ప్రాంతాలు కూడా వేగంగా అభివృద్ధి 
చెందుతాయన్న విశ్వాసాన్ని ప్రజలకు  అందించాల్సిన 
అవసరం ఉందన్నారు. 
ప్రస్తుతం రాష్ట్ర వ్యాప్తంగా భారీ వర్షా ల వలన ఇబ్బందు-
లు పాలైన ప్రజలకు ఉపశమనం అందించేలా రాష్ట్ర 
ప్రభుత్వం తక్షణ సహాయంగా ప్రకటించిన 500 కోట్ల 
రూపాయలు ప్రజలకు ఉపయుక్తంగా ఉంటాయన్న వి-
శ్వాసాన్ని కేటీఆర్ వ్యక్తం చేశారు.  నిన్న రాష్ట్ర ప్రభుత్వం  
తీసుకున్న నిర్ణయాలన్నింటినీ పైన ఎక్కడికక్కడ జిల్లా  
కేంద్రాల్లో  నియోజకవర్గ కేంద్రాల్లో  మీడియా సమావే-
శాలు ఏర్పాటు చేసి ప్రజలకి ప్రభుత్వ  ఆలోచనలను 
తీసుకువెళ్లా లన్నారు.

రాష్ట్ర  ప్రభుత్వ నిర్ణయాలను ప్రజల్లో కి 
తీసుకువెళ్లేందుకు బిఆర్ఎస్ నిర్ణయం

పార్టీ ప్రజా ప్రతినిధులు, పార్టీ శ్రేణులతో వర్కింగ్ ప్రెసిడెంట్ కేటీఆర్ టెలికాన్ఫరెన్స్
అనాధల పాలసీని తీసుకొచ్చిన రాష్ట్ర  ప్రభుత్వ నిర్ణయాన్ని కూడా ప్రజల్లో కి తీసుకువెళ్లా లని కేటీఆర్ సూచన

	  మొదటిపేజీ తరువాయి

అవిశ్వాస తీర్మానంపై
సహా ప్రతిపక్ష కూటమికి చెందిన ఎంపీలు లోక్‌సభ స్పీకర్ తీర్మానాన్ని సమ-
ర్పించినప్పుడు తల గణన కోసం లేచి నిలబడ్డా రు.కాంగ్రెస్‌, బీఆర్ఎస్ ఎంపీలు 
వేర్వేరుగా ఈ నో కాన్ఫిడెన్స్ మోషన్‌ని అందజేయగా...లోక్‌సభ స్పీకర్ దానికి 
ఆమోదం తెలిపారు. దీనిపై చర్చించేందుకు అంగీకరించారు. అయితే...ఈ అవి-
శ్వాస తీర్మానంతో మోదీ సర్కార్‌కి వచ్చిన నష్టం పెద్దగా ఏమీ ఉండకపోవచ్చు. 
ఎందుకంటే...మెజార్టీ ఆ ప్రభుత్వానిదే కాబట్టి. కానీ...ప్రతిపక్షాలు మాత్రం దీన్నే 
చివరి అస్త్రంగా మలుచుకున్నాయి. మణిపూర్‌ అంశాన్ని పదేపదే ప్రస్తావిస్తూ 
ఇది కచ్చితంగా బీజేపీ వైఫల్యమే అని చెప్పేందుకు గట్టిగానే ప్రయత్నిస్తున్నాయి. 
సింపుల్‌గా చెప్పాలంటే...లాభ నష్టా లు పక్కన పెట్టి కేవలం దీన్ని డైరెక్ట్ అటాక్‌గానే 
భావిస్తున్నాయి. సంఖ్యాపరంగా బీజేపీకి మెజార్టీ ఉన్నప్పటికీ...మోరల్‌గా ఆ పార్టీ 
ఓడిపోయిందన్న సంకేతాలిస్తున్నాయి. అందుకే... నల్ల దుస్తులతో పార్లమెంట్ 
సమావేశాలకు హాజరవ్వాలని నిర్ణయించుకున్నాయి. ఇకపై కూడా ఇదే స్థా యిలో 
ఆందోళన చేసేందుకు సిద్ధమవుతున్నాయి. కాంగ్రెస్‌తో సైద్ధాం తిక విభేదాలున్న 
బీఆర్‌ఎస్ కూడా ఈ అవిశ్వాస తీర్మానానికి "సై" అంది. కాంగ్రెస్ అవిశ్వాస తీ-
ర్మానంతో తమకు సంబంధం లేదని చెబుతున్నా....బీజేపీపై పోరాటంలో అంతా 
ఒక్కటే అన్న సంకేతమైతే ఇచ్చింది.
వీగిపోయే అవకాశాలే ఎక్కువ..
నంబర్స్ ఆధారంగా చూస్తే...ప్రధాని మోదీ నేతృత్వంలోని NDAకి లోక్‌సభలో 
331 మంది సభ్యుల మెజార్టీ ఉంది. ఒక్క బీజేపీకే 303 మంది ఎంపీలున్నారు. 
INDIA కూటమికి 144 మంది కాగా...ఈ కూటమిలోలేని మిగతా పార్టీల 
ఎంపీలు 70 మంది ఉన్నారు. అంటే...ఏ విధంగా చూసినా అవిశ్వాస తీర్మానం 
వీగిపోయే అవకాశాలే ఎక్కువగా ఉన్నాయి. మెజార్టీ కోల్పోయినప్పుడు మాత్రమే 
అధికారంలో ఉన్న ప్రభుత్వానికి సమస్య. అప్పటి వరకూ ఎలాంటి ఇబ్బంది 
ఉండదు. ప్రస్తుత పరిస్థితుల్లో  బీజేపీకి ఎలాంటి ఇబ్బంది ఉండదని స్పష్టమవు-
తోంది. కానీ...ఆ పార్టీని మోరల్‌గా దెబ్బ తీయడానికి విపక్షాలకు దొరికిన దారి 
ఇది. అందుకే....ఆ పార్టీ అంత పట్టు దలతో ఉన్నాయి. అవిశ్వాస తీర్మానం నిలబ-
డాలంటే కనీసం 50 మంది ఎంపీల మద్దతు ఉండాలి. ఇది పాస్ అయిన తరవాత 
రాష్ట్రపతి దీనిపై చర్చించేందుకు ఒకరోజు సమయం ఇస్తారు. అధికారంలో ఉన్న 
ప్రభుత్వాన్ని మెజార్టీ నిరూపించుకోవాలని రాష్ట్రపతి ఆదేశిస్తారు. ఒకవేళ ప్రభు-
త్వం మెజార్టీని నిరూపించుకోలేకపోతే వెంటనే కేబినెట్‌ని రద్దు  చేస్తారు. ఇదీ 
ప్రొసీజర్. కానీ...ప్రస్తుతం ఇదంతా జరిగే అవకాశాలు చాలా చాలా తక్కువ. 
NDAని పక్కన పెట్టి చూసినా...ఒక్క బీజేపీ గట్టిగా నిలబడితే చాలు అవిశ్వాస 
తీర్మానం వీగిపోతుంది. అందుకే...ఇదంతా విపక్షాల వృథా ప్రయాస అని కొందరు 
అంటుంటే...రాజకీయ అస్త్రం అని మరికొందరు చెబుతున్నారు.

దివ్యాంగులకు మోటార్ 
ట్రై సైకిల్స్ పంపిణీ

జయభేరి, కొవ్వూరు :
దివ్యాంగులు ఒక ప్రదేశం నుండి మరో ప్రదేశానికి వెళ్లా లన్నా చాలా కష్టపడే 
వారని, వారికి చేదోడుగా సహాయ కారిగా ఉండేందుకు ఉచితంగా మూ డు చక్రాల 
మోటార్ సైకిల్స్ అందచేస్తు న్నామని రాష్ట్ర హోంమంత్రి, విపత్తుల నిర్వహణ శాఖ 
మంత్రి తానేటి వనిత తెలిపారు.కొవ్వూరు స్థా నిక క్యాంపు కార్యాల యం ఆవరణ-
లో కొవ్వూరు నియోజకవర్గా నికి చెందిన 10 మంది దివ్యాంగులకు మోటార్ ట్రై 
సైకిల్స్ పంపిణీ చేశారు. దివ్యాంగులతో కాసే పు ముచ్చటించి వారి యోగక్షేమా-
లను ఒక్కొక్కరినీ అడిగి తెలసుకున్నారు. ఈ సందర్భంగా హోంమంత్రి తానేటి 
వనిత మాట్లా డు తూ.. రాష్ట్రంలో అన్ని వర్గా ల అభ్యున్నతితో పాటు దివ్యాం గుల 
సంక్షేమం, వారి ఆర్థికాభివృద్ది కోసం ప్రభు త్వం కృషి చేస్తుందన్నారు. ముఖ్య-
మంత్రి జగన్ మోహ న్ రెడ్డి అన్ని వర్గా ల వారికి ఒక అన్నలా, తమ్ముడిలా, ఒక 
కొడుకుగా బాధ్యత తీసుకుని సేవలందిస్తున్నారని తెలిపారు. దివ్యాంగుల విద్యా-
ర్థిభివృద్ది, వ్యాపారాభి వృద్ధి కోసం ట్రై సైకిల్స్ ఉచితంగా అందజేయడం జరు 
గు తుందన్నారు. వీటి ద్వారా వారిలో ఆత్మ విశ్వాసం పెంచడం ప్రభుత్వ ముఖ్య 
ఉద్దేశ్యం అన్నారు.

విద్యార్ధి సంఘాలకు నో ఎంట్రీ
జయభేరి, హైదరాబాద్ :

తెలంగాణ రాష్ట్రంలో సర్కారు పాఠశాలల్లో కి విద్యార్థి సంఘాలు అడుగు పెట్టకూడదని 
తెలంగాణ ప్రభుత్వం చెప్పింది. ఈ మేరకే ఏ విద్యార్థి సంఘాన్ని కూడా బడులకు అను-
మతించ వద్దంటూ డీఈఓలకు పాఠశాల విద్య డైరెక్టర్ ఉత్తర్వులు జారీ చేశారు. ఏదైనా 
పాఠశాలలోకి ఏ విద్యార్థి సంఘం నాయకుడైనా వచ్చినట్లు  రుజవు అయితే దానికి ఆ 
పాఠశాల ప్రధానోపాధ్యాయుడే బాధ్యత వహించాల్సి ఉంటుందని ఉత్తర్వుల్లే పేర్కొ-
న్నారు. ఒకవేళ విద్యార్థి సంఘం నేతలు స్కూలుకు వస్తే హెచ్ఎంకు కఠిన చర్యలు 
తప్పవని హెచ్చరించింది. ఆయా జిల్లా ల విద్యాశాఖ అధికారులతో పాఠశాల విద్య 
డైరెక్టర్ దేవసేన ఇటీవల వీడియో కాన్ఫరెన్స్ నిర్వహించారు. విద్యార్థి సంఘాలను 
కట్టడి చేయడమే లక్ష్యంగా ఈ కాన్ఫరెన్స్ జరిగినట్లు  సమాచారం. ఎన్నికలు సమీపిస్తు-
న్న సమయంలో విద్యా సంస్థలు కేంద్రంగా ఎలాంటి వ్యతిరేకత రాకుండా చూడాలని 
ప్రభుత్వం ఇచ్చిన ఆదేశాల మేరకే పాఠశాల విద్య డైరెక్టర్ ఈ నిర్ణయం తీసుకున్నట్లు  
విద్యాశాఖ వర్గా లు వివరిస్తున్నాయి. ప్రభుత్వ ప్రాథమిక, ప్రాథమికోన్నత, ఉన్నత 
పాఠశాల, మోడల్ స్కూల్స్, కేజీబీవీలకు ఈ నిబంధన వర్తిస్తుందని ఆమె తెలిపినట్లు  
డీఈఓలు స్పష్టం చేస్తున్నారు. స్వచ్చంధ సంస్థలు, పార్టీలు, వ్యక్తులు, విద్యా సంఘాలు 
ఎవరైనా సరే ముందుగా డీఈఓ అనుమతి తీసుకోవాలని ఆదేశాల్లో  వెల్లడించారు. 
దీనిపై విద్యార్థి సంఘాలు తీవ్ర ఆగ్రహం వ్యక్తం చేస్తున్నాయి. ఇది అప్రజాస్వామికం 
అని, విద్యార్థి సమస్యలపై నినదించే హక్కు తీసివేయడం సరికాదని అంటున్నారు. 
మరోవైపు విద్యార్థి సంఘాలను అడ్డు కోవడం చాలా కష్టం అని ప్రధానోపాధ్యాయులు 
చెబుతున్నారు. వారిని అడ్డు కోవడం ఎలా సాధ్యమవుతుందంటూ ప్రశ్నించారు. ఇప్ప-
టికి ఇప్పుడు నిర్బంధం విధిస్తే వారి నుంచి ప్రతిఘటన వస్తుందని.. పోలీసులు జోక్యం 
చేసుకుంటే మరిన్ని సమస్యలు ఏర్పడతాయని చెప్పుకొచ్చారు.

జయభేరి, హైదరాబాద్ :
గవర్నర్ అమోదం లభించని బిల్లు ల విషయంలో 
ముందుకే వెళ్లా లని తెలంగాణ ప్రభుత్వం నిర్ణయిం-
చింది. త్వరలో జరుగనున్న అసెంబ్లీ సమావేశాల్లో  
బిల్లుల్ని  ప్రవేశపెట్టి వాటిని మళ్లీ గవర్నర్‌ అమోదం 
కోసం పంపాలని మంత్రి మండలిలో నిర్ణయించారు.
గవర్నర్ అమోదం పొందని బిల్లు లపై ముందుకే వె-
ళ్లా లని కేసీఆర్ ప్రభుత్వం నిర్ణయించింది. తెలంగాణ 
శాసనసభతో పాటు శాసన మండలి అమోదించిన 
బిల్లు లను పలు కారణాలతో గవర్నర్ తమిళ సై తిప్పి 
పంపారు. శాసన సభ అమోదించిన బిల్లుల్ని  పాస్ 
చేయకుండా గవర్నర్ వద్దే అట్టి పెట్టు కోవడంపై 
గతంలో తెలంగాణ ప్రభుత్వం సుప్రీం కోర్టు ను ఆశ్ర-
యించింది.ఈ వ్యవహారంలో చివరి నిమిషంలో 
గవర్నర్ పెండింగ్ బిల్లు లను అమోదించి మరికొ-
న్నింటిపై న్యాయసమీక్షకు పంపుతున్నట్లు  ప్రకటిం-
చారు. ఒకటి రెండు బిల్లు లు అసలు గవర్నర్‌ కార్యా-
లయానికి రాలేదని వివరణ ఇచ్చారు. ఈ వివాదం 
సద్దు మణిగిందనుకుంటే గవర్నర్ కార్యాలయం వద్ద 
పెండింగ్‌లో ఉన్న బిల్లుల్లో   కొన్నింటిని అమోదించ-
కుండా అట్టిపెట్టు కోవడంపై ప్రభుత్వం అసంతృప్తిగా 
ఉంది. ఇది రాష్ట్ర ప్రభుత్వానికి రుచించలేదు. నిర్ణీత 
వ్యవధిలోగా బిల్లు లు గవర్నర్ అమోదం పొందకపో-
వడంతో చట్ట ప్రకారం అందుబాటులో ఉన్న అవకా-
శాలను పరిశీలిస్తోంది.గవర్నర్‌ వద్ద పెండింగ్‌లో 
ఉన్న బిల్లుల్లో   రెండింటిని మళ్లీ అసెంబ్లీలో ప్రవేశపె-
ట్టా లని మంత్రి మండలిలో సమావేశంలో నిర్ణయిం-

చారు. తెలంగాణ పట్టణ స్థా నిక సంస్థల చైర్మన్లు , 
మేయర్లపై అవిశ్వాస తీర్మానాన్ని ప్రవేశపెట్టేందుకు 
నిర్దేశించిన గడువును మూడేండ్ల నుంచి నాలుగేళ్ల-
కు పెంచాలనే బిల్లు తో పాటు భద్రాద్రి కొత్తగూడెం, 
కుమ్రంభీం ఆసిఫాబాద్‌ జిల్లాల్లో   నూతన గ్రామ 
పంచాయతీల ఏర్పాటుకు సంబంధించిన బిల్లు లు 
ఉన్నాయి. ఇప్పటికే శాసన సభ, మండలి ఆమోదిం-
చిన ఈ రెండు బిల్లు లను చాలా కాలం క్రితమే గవ-
ర్నర్‌ ఆమోదం కోసం పంపారు. అయినా వాటికి 
మోక్షం లభించకపోవడంతో మరోసారి అసెంబ్లీలో 
ప్రవేశపెట్టా లని ప్రభుత్వం నిర్ణయించింది. 
శాసనసభ, శాసనమండలి ఏకగ్రీవంగా ఆమోదించి 
పంపిన బిల్లు లను గవర్నర్‌ తిరస్కరించడంపై మం-

త్రిమండలి తీవ్ర అసంతృప్తి వ్యక్తం చేసింది.రాజ్యాం-
గాన్ని, చట్టసభలను అపహాస్యం చేసేలా గవర్నర్‌ వ్య-
వస్థను కేంద్రం వాడుకుంటోందని మంత్రి మండలి 
సమావేశంలో విమర్శించినట్లు  తెలుస్తోంది. ప్రజా-
స్వామ్య ప్రభుత్వాల నిర్ణయాలను అవమానించేలా 
గవర్నర్లు  వ్యవహరిస్తున్నారని తెలంగాణ మంత్రి 
మండలి పేర్కొంది. 
గవర్నర్‌ తిప్పి పంపిన పురపాలక, పంచాయతీరాజ్‌, 
విద్యాశాఖ, వైద్య ఆరోగ్యశాఖ బిల్లు లను మళ్లీ శాసన-
సభ, మండలిలో ప్రవేశపెట్టి ఆమోదించి పంపుదాం. 
రెండోసారి పంపిన బిల్లు లను విధిగా గవర్నర్‌ ఆమో-
దించాల్సి ఉందని మంత్రిమండలి సమావేశంలో 
సీఎం పేర్కొన్నారు.

బ్యాక్ టూ గవర్నర్

జయభేరి, హైదరాబాద్ :
మెట్రో ట్రైన్, కేబుల్ బ్రిడ్జ్, ఫ్లైఓవర్లు , అండర్‌ 
పాస్‌లతో ఉన్న హైదరాబాద్‌లో మరో అద్భుతమైన 
కట్టడం ఆకట్టు కోనుంది. డబుల్ డెక్కర్ ఫ్లైఓవర్‌ను 
నిర్మించేందుకు ప్రభుత్వం ఏర్పాటు చేస్తోంది. ప్యారడై-
జ్ నుంచి కండ్లకోయ జంక్షన్ వరకు, అటు జింఖానా 
గ్రౌండ్ నుంచి తూంకుంట వరకు ఈ డబుల్ డెక్కర్ 
ఫ్లైఓవర్లు  రానున్నాయి. చెరో 18కిలోమీటర్లు  మేర 
ఈ కట్టడాలు ఆకట్టు కోనున్నాయి.ఈ ప్రాజెక్టు లకు 
150.414 ఎకరాల రక్షణ స్థలం అవసరం కానుంది. 
దీంతో కేంద్రానికి రాష్ట్ర ప్రభుత్వం సమాచారం 
పంపించింది. ఈ భూమికి బదులు వరే ప్రాంతంలో 
500 ఎకరాలు ఇచ్చేందుకు సిద్ధమని చెప్పడంతో 
రక్షణ శాఖ కూడా ఓకే  చెప్పినట్టు  తెలుస్తోంది. రెండు 
స్కైవేల నిర్మాణానికి ప్రణాళికలు సిద్ధం చేసినట్టు  పే-
ర్కొన్నారు. ఈ డబుల్ డెక్కర్ ఫ్లైఓవర్లకు సంబంధిం-
చిన డీపీఆర్‌ కూడా సిద్ధం చేశారు.  ఈ డబుల్ డెక్కర్ 
ఫ్లైఓవర్‌ను ఒకే పిల్లర్‌పై నిర్మించనున్నారు. ఇలాంటి 
ప్రయోగానికి గతంలో నాగపూర్ వేదిక అయింది. 
అక్కడ సుమారు 38 కిలోమీటర్ల ఈ తరహా నిర్మాణం 
చేపట్టారు . ఇప్పుడు అదే స్టైల్‌లో హైదరాబాద్‌లో ఫ్లైఓ-
వర్‌లు రానున్నాయి. ఈ డబులవ్ డెక్కర్ ఫ్లైఓవర్‌లో 
కింద, మధ్యలో నార్మల్‌ వెహికల్స్‌ నడిస్తే పైన మెట్రో 
రైలు నడిచేలా ప్లా న్ చేస్తున్నారు. ఈ డబుల్ డెక్కర్ 
ఫ్లైఓవర్‌తో ఖర్చు తక్కువ అవుతుందని... అదే టైంలో 
ఆస్తుల సేకరణ కూడా భారీగా తగ్గిపోనుంది. ఒకే పి-
ల్లర్‌పై ఫ్లైఓవర్ నిర్మాణం పర్యాటక ప్రదేశంగా కూడా 
మారుతుందని అంటున్నారు. ఔటర్ రింగ్‌రోడ్‌వైపు 
వెళ్లే వాళ్లకు వచ్చే వాళ్లకు ఇది సౌకర్యవంతంగా 
ఉంటుందని చెబుతున్నారు

ఓఆర్ఆర్ పై 120 కిలోమీటర్ల స్పీడు
హైదరాబాద్ ఔటర్ రింగ్ రోడ్డు పై వేగం విషయంలో 
కొద్ది రోజుల క్రితం తీసుకున్న నిర్ణయం నేటి నుంచి 
అమల్లో కి వచ్చింది. ఔటర్ రింగ్ రోడ్డు పై కొత్త వేగ 
పరిమితిని అత్యధికంగా 120 కిలో మీటర్లకు పెంచిన 
సంగతి తెలిసిందే. తాజాగా దీనికి సంబంధించి సైబ-
రాబాద్ పోలీసులు నోటిఫికేషన్ జారీ చేశారు. వేగ 
పరిమితిని తాజాగా 120 కిలో మీటర్లకు పెంచారు. 
గతంలో ఈ అత్యధిక వేగం పరిమితి 100 కిలో మీ-
టర్లు గా ఉండేది. ఆ పరిమితి దాటి దూసుకెళ్లేవారిపై 
స్పీడ్ గన్ల సాయంతో జరిమానా వేసేవారు. ఇప్పటి-
కైతే ఔటర్ రింగ్ రోడ్డు  పైకి టూ వీలర్స్, నడిచి వెళ్లే 
వారికి అనుమతి లేని సంగతి తెలిసిందే. ఆ నిబంధన-
ను అలాగే కొనసాగిస్తూ ఉత్తర్వుల్లో  పేర్కొన్నారు. లేన్ 
1 అండ్ 2 లో 100 నుంచి 120 కిలోమీటర్ల స్పీడ్ 
లిమిట్‌తో వెళ్లొ చ్చు. లేన్ 3 అండ్ 4 లో 80 నుంచి 
100 కిలోమీటర్ల స్పీడ్ లిమిట్ ఉంటుంది. ఐదో లేన్ 
లో 40 కిలో మీటర్ల స్పీడ్ లిమిట్ ఉంటుంది. 40 కిలో 
మీటర్ల స్పీడ్ కన్నా తక్కువ వేగంతో వెళ్లే వాహనాలకు 
ఔటర్ రింగ్ రోడ్డు  పైకి అనుమతి లేదు. హైదరాబా-

ద్ లోని వివిధ ప్రాంతాలకు వెళ్లేవారు సహా, నగరం 
మీదుగా మరో ప్రాంతానికి వెళ్లే వారికి ఔటర్ రింగ్ 
రోడ్డు  ఎంతగానో ఉపయోగపడుతున్న సంగతి 
తెలిసిందే. హైదరాబాద్ నగరంలో కూడా దూర 
ప్రాంతానికి వెళ్లాల్సి న వారు కూడా ట్రాఫిక్ నుంచి 
తప్పించుకోడానికి వీలును బట్టి ఔటర్ రింగ్ రోడ్డు ను 
వాడుతుంటారు.మరోవైపు, ఔటర్ రింగ్ రోడ్డు  నిర్వ-
హణ విషయంలోనూ ప్రయాణికులు సామాజిక 
మాధ్యమాల్లో  విమర్శలు చేస్తున్నారు. టోల్ ఫీజులు 
వసూలు చేస్తున్నప్పుడు రోడ్లపై గుంతలు, ఇతర 
నిర్వహణ లోపాలు సరి చేయాలని చెబుతున్నారు. 
ఓఆర్ఆర్ పై పెద్ద సంఖ్యలో గుంతలను ఫోటోలు, 
వీడియోలు  తీసి సోషల్ మీడియాలో వీడియోలు 
పెడుతున్నారు. వీటిలోనూ ముఖ్యంగా 3, 4 లేన్లలో 
ఎక్కువగా గుంతలు పడ్డా యని.. దీంతో భారీ 
వాహనాలు 1, 2 లేన్లలోకి వస్తుండడంతో ప్రమా-
దాలుజరిగే అవకాశం ఉందని ప్రయాణికులు 
ఆందోళన వ్యక్తం చేస్తున్నారు. అయితే వర్షా కాలం 
కాబట్టి, గుంతలు ఏర్పడ్డా యని త్వరలోనే గుంతలు 
పూడుస్తామని అధికారులు చెబుతున్నారు.

హైదరాబాద్ లో డబుల్ డెక్కర్ ఫ్లై ఓవర్

అసెంబ్లీలో  
వర్షకాలం 

ఫైట్
జయభేరి, హైదరాబాద్ :

అసెంబ్లీలో ప్రతిపక్షాలపై ఎదురుదాడికి కేసీఆర్ 
రంగం సిద్ధం చేస్తున్నారు. ఆయా పార్టీలను ఇరు-
కునపెట్టే అంశాలపై కసరత్తును ప్రారంభించా-
రు. మరోవైపు వరద నష్ట పరిహారం చెల్లింపులో 
నిర్లక్ష్యం వ్యవహరిస్తుందని కేంద్రంపై విమర్శలు 
సంధించనున్నారు. ఉచిత విద్యుత్‌పై రేవంత్ 
చేసిన వ్యాఖ్యలపై చర్చించే అవకాశం ఉంది.ఈ 
ప్రభుత్వానికి ఇవే చివరి అసెంబ్లీ సమావేశాలు 
కావడంతో గత 9 ఏళ్లలో ప్రభుత్వం చేసిన అభి-
వృద్ధి, సంక్షేమంతో పాటు ప్రభుత్వ విజయాలను 
అసెంబ్లీ వేదికగా వివరించనున్నారు. విపక్షాలు 
పలు సందర్భాల్లో  చేసిన వ్యాఖ్యలను, అందుకు 
కౌంటర్ ఇచ్చేందుకు సంబంధించిన వివరాల సే-
కరణలో మంత్రులు నిమగ్నమయ్యారు.అసెంబ్లీ 
సమావేశాలను అసెంబ్లీ ఎన్నికలకు వేదికగా 
ఉపయోగించుకోవాలని బీఆర్ఎస్ అధినేత, 
సీఎం కేసీఆర్ భావిస్తున్నారు. విపక్షాలపై విమ-
ర్శనాస్ర్తాలు సంధించాలని భావిస్తున్నారు. ఆత్మ-
రక్షణ కాకుండా ప్రతిపక్షాలపై ఇరుకునపెట్టేలా 
ప్రణాళికలు రూపొందిస్తున్నారు. కాంగ్రెస్‌ను 
ఇరుకున పెట్టేలా గత పాలన వైఫల్యాలు, ప్రస్తు-
తం రేవంత్ రెడ్డి అనుసరిస్తున్న విధానాలను 
సభలో ఎండగట్టనున్నారు. మళ్లీ కాంగ్రెస్ పాలన 
వస్తే గత పరిస్థితులే ఎదురవుతాయని ప్రజలకు 
వివరించనున్నారు.అదే విధంగా కేంద్రం విభజన 
అంశాలపై నిర్లక్ష్యం, ఏళ్లు  గడుస్తున్నా నెరవేర్చక-
పోవడం అంశాలను ప్రస్తావించి బీజేపీపై దాడి 
చేసే అవకాశం ఉంది. గతేడాది రాష్ట్రంలో కురిసిన 
వరద నష్టంపై కేంద్రం అంచనా వేసినా నిధులు 
కేటాయించలేదని, అదే విధంగా హైదరాబాద్‌లో 
జరిగిన నష్టా నికి నిధులు కేటాయించలేదని, 
బీజేపీ నేతలు సైతం బండిపోతే బండి.. అని 
ప్రకటన చేసి చేతులు దులుపుకోవడం తదితర 
అంశాలపై కార్నర్ చేయాలని చూస్తున్నారు.
కేంద్రం తెలంగాణపై 9 ఏళ్లు గా నిర్లక్ష్య వైఖరిని 
అవలంబిస్తుందని, తెలంగాణ నుంచి జీఎస్టీ 
రూపంలో చెల్లిస్తున్నా దాంట్లో  కూడా రాష్ట్రా నికి 
రావాల్సిన వాటాను విడుదల చేయడం లేదని లెక్క-
లతో వివరించేందుకు కేసీఆర్ సిద్ధమవుతున్నారు. 
అదే విధంగా బీజేపీ మతత్వాన్ని పెంచిపోషిస్తుం-
దని ఎదురుదాడి చేసేందుకు ప్రణాళికలు సిద్ధం 
చేస్తున్నారు. రేవంత్ రెడ్డి వ్యవసాయరంగానికి 
ఉచిత కరెంటుపై చేసిన వ్యాఖ్యలపై స్వల్పకాలిక 
చర్చ జరిపేందుకు ప్రభుత్వం సిద్ధమవుతుంది.
మరోవైపు 9 ఏళ్లలో బీఆర్ఎస్ ప్రభుత్వం చేపట్టిన 
అభివృద్ధితో పాటు రైతుబంధు, రైతుబీమా, ఉచిత 
కరెంటు, కల్యాణలక్ష్మి, దళితబంధు, బీసీలకు లక్ష-
సాయం, మైనార్టీలకు లక్ష, హైదరాబాద్‌లో మెట్రో 
విస్తరణ, ఆర్టీసీ విలీనం, వరంగల్, ఖమ్మం అభి-
వృద్ధి, దివ్యాంగులకు పెన్షన్ పెంపు, విద్యార్థు లకు 
డైట్ చార్జీలు పెంపు తదితర అంశాలను వివరించ-
నున్నారు. ప్రతి పథకాన్ని సుదీరఘ్ంగా చర్చించడం-
తో పాటు ఎంతమంది లబ్ధి పొందారనే అంశాన్ని 
క్లు ప్తంగా వివరించేందుకు సిద్ధమవుతున్నారు.

నేను ఎవరికీ వ్యతిరేకం కాదు 
-ప్రభుత్వం కావాలని నన్ను 
బాదునాం చేస్త ుంది

జయభేరి, హైదరాబాద్ :

తెలంగాణలో పెండింగ్ బిల్లు ల వ్యవహారంపై గవర్నర్ తమిళిసై 
సౌందరరాజన్ రాష్ట్ర ప్రభుత్వానికి మధ్య గత కొద్దిరోజులుగా 
విభేదాలు నడుస్తూనే ఉన్నాయి. పలు బిల్లు లను గవర్నర్ పాస్ 
చేయలేదని తెలంగాణ సర్కార్ ఏకంగా సుప్రీంకోర్టు ను కూడా 
ఆశ్రయించింది. మొత్తం 10 బిల్లు లకు గాను.. మూడింటికి గవ-
ర్నర్ ఆమోదముద్ర వేశారు. రెండు బిల్లు లను రాష్ట్రపతి ఆమోదం 
కోసం పంపగా.. మరో రెండు బిల్లు లపై రాష్ట్ర ప్రభుత్వాన్ని వివరణ 
కోరారు. మిగిలిన మూడు బిల్లుల్లో   ఒక బిల్లు ను తిరస్కరించారు. 
మరో రెండు బిల్లు లపై అదనపు వివరణ కోసం తిరిగి ప్రభుత్వానికి 
పంపించారు. దీంతో గవర్నర్ తీరుపై ప్రభుత్వం నుంచి కూడా 
తీవ్ర వ్యతిరేకత వచ్చింది. ఈ క్రమంలో తాజాగా పెండింగ్ బిల్లు -
లపై గవర్నర్ మరోసారి కీలక వ్యాఖ్యలు చేశారు. ‘‘నేను ఎవరికీ 
వ్యతిరేకం కాదు - బిల్లు లు ఎందుకు తిరస్కరించానో కారణాలు 
చెప్పాను. బిల్లు లను తిప్పి పంపడం నా ఉద్దేశం కాదు. ప్రభుత్వం 
కావాలని నన్ను బాదునాం చేస్తే నేను బాధ్యురాలని కాను. నేను 
రాజకీయమైన యాక్టింగ్ చేయడం లేదు.. నేను చెప్పిన కారణా-
లపై ప్రభుత్వం ఎలా స్పందిస్తుందో చూద్ద ాం’’ అంటూ గవర్నర్ 
తమిళిసై వ్యాఖ్యలు చేశారు.

విలీనం చేసిన మరుసటి రోజే 
చార్జీల బాదుడు ఏమిటి ?

జయభేరి, హైదరాబాద్ :

ఆర్టీసీని ప్రభుత్వంలో విలీనం చేసిన మరుసటి రోజే చార్జీల బాదుడును 
అధికారులు షురూ చేశారు. సిటీలో డే బస్ పాస్ చార్జీలను టీఎస్ఆర్టీ-
సీ పెంచింది. 100 రూపాయలున్న డే పాస్ ను 120 కు పెంచింది. 
గతంలో మహిళలు, సీనియర్ సిటిజన్స్ కు 80 రూపాయలున్న డే 
పాస్ ఇప్పడు 100 రూపాయలుగా ఉంది. 80 , 100 రూపాయలు 
ఉన్నప్పుడు డే పాస్ కు ప్రజల నుంచి మంచి ఆదరణ లభించింది. 
రూ.120 డే పాస్ సమయంలో రోజుకి 25 వేలు మాత్రమే అమ్మకం 
జరిగింది. రూ.80 రూపాయల డే పాస్ సమయంలో రోజుకీ 40 వేల 
వరకూ అమ్మేవారు. మళ్లీ పెరిగిన టికెట్ ధరలతో బాదుడు మొదలైం-
దని ప్రయాణికులు చెబుతున్నారు.

కేసీఆర్‌కు ఓట్లు  
సీట్లు  తప్ప వేరే ధ్యాస లేదు

జయభేరి, హైదరాబాద్ :

 సీఎం కేసీఆర్ మహారాష్ట్ర పర్యటనపై దుబ్బాక ఎమ్మెల్యే రఘునం-
దన్‌రావు ఆగ్రహం వ్యక్తం చేశారు. వరదలతో నష్టపోయిన మో-
రాంచపల్లికి సీఎం వెళతారనుకుంటే... మహారాష్ట్రకు వెళ్లా రని 
మండిపడ్డా రు. మోరంచపల్లి ప్రజలు దీనావస్థలో ఉన్నారని.. తిన-
డానికి తిండి లేక అవస్థలు పడుతున్నారని అన్నారు. తొమ్మిదేళ్లలో 
పాతబస్తీకీ 5.5 కిలో మీటర్ల మెట్రో లైన్ పూర్తి చే యడం ప్రభుత్వా-
నికి చేతకాలేదన్నారు. నాలుగేళ్లలో మెట్రో రైలును భాగ్యనగరం 
చుట్టూ  విస్తారింపచేస్తామని చెప్పడాన్ని ప్రజలు అర్థం చేసుకోవా-
లన్నారు. రియల్ ఎస్టేట్ ను పెంపొందించేందుకు భాగ్యనగరం 
చుట్టూ  మెట్రో అంటూ కల్లబొల్లి మాటలు చెబుతున్నారు. కేసీఆ-
ర్‌కు ఓట్లు  సీట్లు  తప్ప వేరే ధ్యాస లేదని ఎమ్మెల్యే విమర్శించారు.
కడెం ప్రాజెక్టు  అభివృద్ధి కోసం కమిటీ వేసి నివేదిక తెప్పించుకుంది 
ప్రభుత్వమని.. కడెం ప్రాజెక్టు ను పరిశీలించేందుకు మంత్రులకు 
సమయం లేకపోవడం దురదృష్టకరమన్నారు. ఒక్క నెలలోనే 
మూడు రకాల పరీక్షలు పెట్టి నిరుద్యోగుల జీవితాలతో చెలగాటం 
ఆడుతున్నారన్నారు. 
మంత్రివర్గ సమావేశంలో పరీక్షల నిర్వహణ తేదీల మార్పుపై 
నిర్ణయం తీసుకుంటారనుకున్నామన్నారు. ఐదు గంటల పాటు 
జరిగిన చిట్ట చివరి మంత్రివర్గ సమావేశంలో ఏమీ చర్చించారని 
ప్రశ్నించారు. ఆర్టీసీనీ ప్రభుత్వంలో విలీనం చేస్తున్నామని.. ఉద్యో-
గులను ప్రభుత్వ ఉద్యోగులుగా గుర్తిస్తున్నట్లు  కేటీఆర్ గొప్పగా చె-
ప్పారన్నారు. ఆర్టీసీ ఆసుపత్రి బకాయిలు ముందు చెల్లించాలని హి-
తవుపలికారు. ప్రభుత్వంలో విలీనం చేసుకుని ఆర్టీసీ భూములను 
లీజుకు ఇవ్వాలని కుట్ర జరుగుతోందని ఆరోపించారు. ఆ మేరకు 
ముఖ్యమంత్రి కేసీఆర్ మహారాష్ట్ర నుంచి వచ్చిన తరువాత 
నిర్ణయం తీసుకోవాలని రఘునందన్‌రావు డిమాండ్ చేశారు.

జయభేరి, ఏటూరునాగారం :
ములుగు జిల్లా  ఏటూరునాగారం మండలంలోని మల్యాల, కొండాయి, దొడ్ల గ్రా-
మాలను తెలంగాణ మాల మహానాడు  బృందం మంగళవారం వరద ప్రాంతా-
న్ని ఇండ్లను పరిశీలించింది. ముందుగా ఏటూర్ నాగారం మండల కేంద్రంలో 
కొండాయి ఎంపీటీసీ మల్లెల మూర్తి, కొండాయి అంబేద్కర్ యువజన సంఘం 
నాయకులు, గ్రామస్తులకు ఐదు క్వింటాల బియ్యం, దుప్పట్లను వరద బాధితులకు 
అందించడం జరిగింది. ఈ సందర్భంగా తెలంగాణ మాల మహానాడు రాష్ట్ర అధ్యక్షు-
లు పిల్లి సుధాకర్  మాట్లా డుతూ... జిల్లాలో  ఎన్నడూ లేని విధంగా వర్షా లు పడం వల్ల 
దాదాపు రెండు వేల ఇండ్లు  దెబ్బతిన్నాయని, 500 పూర్తిగా నేలమట్ట మయ్యాయని 
పేర్కొన్నారు. ఈ వర్షా ల వల్ల ఇప్పటికే 13 మంది చనిపోయినారని, ఇండ్లు  పూర్తిగా 
మునిగిపోయిందని దిగులుతో కొండాయి గ్రామానికి చెందిన కోకిల బాబు గుండె-
పోటుతో మరణించ్చినాడు. మరణించిన కుటుంబాలకు 20 లక్షలు ఎక్స్ గ్రేసియా 
ఇవ్వాలని... పూర్తిగా దెబ్బతిన్న ఇండ్లకు పక్కా ఇండ్లు  నిర్మించి ఇవ్వాలని... పాక్షి-
కంగా దెబ్బతిన్న ఇండ్లకు 2 లక్షలు ఇవ్వాలని డిమాండ్ చేశారు. అంతేకాకుండా 
మూడు మండలాలు 16 గ్రామా లలో వేలాది ఎకరాలు పంటలు నష్టపోయినరని... 
ఇసుక మేటలువేశాయని... ఇసుక మేటలు వేసిన పొలాలకు 50,000 నష్టపరిహా-
రం ఇవ్వాలని డిమాండ్ చేశారు. అంతేకాకుండా మల్యాల, కొండాయి గ్రామాల 
ఇండ్లను ప్రత్యామ్నాయంగా వేరే చోటికి మార్చాలని గ్రామస్తులు పేర్కొంటున్నార-
ని... ప్రభుత్వ ఆ దిశగా ఆలోచించాలని డిమాండ్ చేశారు. రాష్ట్ర ప్రభుత్వం దెబ్బతి-
న్న ఇండ్లను నష్టపోయిన పొలాలను సర్వే చేసి నష్ట అంచనా వేయాలని డిమాండ్ 
చేశారు. తెలంగాణ మాల మహానాడు కూడా వరద బాధితులకు సహాయ సహకారా-
లు అందిస్తున్నామని పేర్కొన్నారు. ఈ కార్యక్రమంలో తెలంగాణ మాల మహానాడు 
రాష్ట్ర వర్కింగ్ అధ్యక్షులు జెల్లా  ప్రభాకర్, రాష్ట్ర అధికార ప్రతినిధి నీరటి రాములు, 
రాష్ట్ర మహిళా అధ్యక్షురాలు వేల్పుల సమ్మక్క, రాష్ట్ర ఉపాధ్యక్షులు గంపల శివ, రాష్ట్ర 
పొలిటి బ్యూరో సభ్యులు చిట్టిమల్ల సమ్మయ్య, రాష్ట్ర కార్యదర్శి నిమ్మగడ ప్రవీణ్, రాష్ట్ర 
ప్రచార కార్యదర్శి పల్లికొండ యాదగిరి, ములుగు జిల్లా  అధ్యక్షులు కర్రి శ్యాంబాబు, 
నాయకులు మంచాల నాగేంద్ర, జాన పట్ల విష్ణు  తదితరులు పాల్గొ న్నారు.

వరద బాధితులను 
రాష్ట్ర  ప్రభుత్వం ఆదుకోవాలి
తెలంగాణ మాలమన్నాడు రాష్ట్ర  అధ్యక్షులు పిల్లి సుధాకర్

మాల మహానాడు రాష్ట్ర  వర్కింగ్ అధ్యక్షులు జెల్లా  ప్రభాకర్

జయభేరి, మేడిపల్లి :
ప్రజా రవాణాను పతిష్టపరిచేందుకు టీఎస్ ఆర్టీసీని ప్ర-
భుత్వంలో విలీనం చేస్తూ 43వేల 373 మంది ఆర్టీసీ 
ఉద్యోగులు ప్రభుత్వ ఉద్యోగులుగా గుర్తింపు లభించే 
విధంగా ముఖ్యమంత్రి కేసీఆర్ నేతృత్వంలో మంత్రి 
మండలి తీసుకున్న నిర్ణయం పట్ల హర్షం వ్యక్తం చేస్తూ 
ఆర్టీసీ ఉద్యోగులతో కలిసి మేయర్ జక్క వెంకట్ రెడ్డి, 
DM శ్రీనివాస్ కలిసి రాష్ట్ర ముఖ్యమంత్రి కేసిఆర్ చిత్ర-
పటానికి పాలాభిషేకం నిర్వహించి కృతజ్ఞతలు తెలి-
యజేశారు. ఈ సందర్భంగా మేయర్ మాట్లా డుతూ... 
సీఎం కేసీఆర్‌ది గొప్ప మనస్సు.. ఆర్టీసీ ఉద్యోగులకు 
పెద్ద కానుక అందించారని TSRTCని ప్రభుత్వంలో 
విలీనం చేయడంతో అందరి కోరిక నెరవేరిందని, ఇది 

ఎంతో పెద్ద మనస్సుతో ఆర్టీసీ ఉద్యోగులకు కేసీఆర్‌ 
ఇచ్చిన వరమన్నారు. రాష్ట్ర వ్యాప్తంగా 43వేల మంది 
కుటుంబాల్లో  ఆయన వెలుగులు నింపారన్నారు. కేంద్ర 
ప్రభుత్వం ఓ వైపు కార్పొరేషన్లను అమ్ముకుంటూ ఉద్యో-
గులను నడిబజార్లో  పడేస్తుంటే.. సిఎం కేసీఆర్‌ మాత్రం 
ఉద్యోగుల సంక్షేమానికి కట్టు బడి ఉన్నారనడానికి ఇదే 
తాజా నిదర్శనమని, కార్పొరేషన్‌ను ప్రభుత్వంలో చే-
ర్చుకోవడం చిన్న విషయమేమీ కాదని, ఈ నిర్ణయం 
దేశానికే ఆదర్శమన్నారు. DM శ్రీనివాసులు మాట్లా డు-
తూ... తెలంగాణ వస్తే మాకు, మా బిడ్డలకు భవిష్యత్తు 
ఉంటుందన్న ఆశతో ఉద్యమ బాట పట్టినం. రాష్ట్రం 
వచ్చేదాక బస్సు పయ్యా నైచలేగా.. అంటూ బస్సుల-
న్నీ బంద్‌ పెట్టి కేసీఆర్‌ నాయకత్వంలో కొట్లా డినం. 

తెలంగాణ బిడ్డల కష్టా లు తెలిసిన కేసీఆర్‌ ముఖ్యమం-
త్రి పీఠం ఎక్కిన వెంటనే ఆయనపై గట్టి నమ్మకంతో 
ఉద్యోగాలు చేస్తూ వచ్చినం. మా నమ్మకాన్ని వమ్ము 
చేయకుండా ప్రభుత్వంలో ఆర్టీసీని విలీనం చేస్తున్న-
ట్లు  నిర్ణయం తీసుకున్నరు. ఇందుకు సీఎం కేసీఆర్‌కు 
జీవితాంతం రుణపడి ఉంటాం. ఎన్నో ఏండ్ల కల నె-
రవేర్చి, వేలాది మంది జీవితాల్లో  వెలుగులు నింపిన 
దేవుడు. ఆర్టీసి కార్మికుల పక్షాన కృతజ్ఞతలు. ఈ కార్య-
క్రమంలో కార్పొరేటర్లు  సుబాష్ నాయక్, బచ్చ రాజు, 

మద్ది యుగేందర్ రెడ్డి, కౌడె పోచయ్య, ఎంపల్ల అనంత 
రెడ్డి, దొంతిరి హరిశంకర్ రెడ్డి, కో ఆప్షన్ ఇర్ఫాన్,  
నాయకులు బండారి రవీందర్, బండి సతీష్ గౌడ్, 
ఏనుగు మనోరంజన్ రెడ్డి, రఘువర్ధన్ రెడ్డి, జావీద్ 
ఖాన్, బీఆర్ఎస్ మహిళా అద్యక్షురాలు నిర్మల, జోగి 
రెడ్డి, పాండు  యువ నాయకులు ప్రభు, వెల్పర్ బోర్డ్ 
నెంబర్ ఎమ్మెస్ నారాయణ, ఆర్ సుశీల్ కుమార్, MF 
శ్రీనివాస్, రాములు, రేణుక, కండక్టర్లు  డ్రైవర్లు , మెకాని-
కులు సూపరవ్ైజర్లు  తదితరులు పాలోన్నారు.

బోడుప్పల్ 5వ డివిజన్ కార్పొరేటర్ సింగిరెడ్డి పద్మా రెడ్డి మన 5వ డివిజన్ 
వాసులు ఎక్కువగా ప్రయాణించే 18N సికింద్రాబాద్ బస్సు గురించి 

చెంగించర్ల డిపో మేనేజర్ కవిత ని కలిసి కాలనీ వాసులు, స్కూల్, కాలేజీ 
పిల్లలు పడ్తు నటువంటి ఇబ్బందులను వివరించి NIN కాలనీ నుండి 

సికింద్రాబాద్ వరకు 18N బస్సును కుడా మన డివిజన్ కు 
పునఃప్రారంభించాలని డిపో మేనేజర్ కి వినతి పత్రం అందజేయడం 

జరిగింది. ఈ కార్యక్రమంలో చెంగిచర్ల డిపో CI అనంత రామ్ పాల్గొన్నా రు.

బోడుప్పల్ మున్సిపల్ కార్పొరేషన్ గ్రీన్ సిటీ కాలనీ శ్రీ శ్రీ నల్ల పోచమ్మ అమ్మవారి 
5వ వార్షికోత్సవ సందర్భంగా తెలంగాణ రాష్ట్ర  కార్మిక శాఖ మంత్రి చామకూర 
మల్లా రెడ్డి ని బోడుప్పల్ కార్పొరేటర్ సింగిరెడ్డి పద్మా రెడ్డి ఆధ్వర్యంలో గ్రీన్ సిటీ 
కాలనీ వెల్ఫేర్ అసోసియేషన్ అధ్యక్షుడు చామల బిక్షం రెడ్డి, గౌరవ అధ్యక్షుడు 

చిన్నం బీరప్ప కురుమ, దేవాదాయ కమిటీ చైర్మన్ వాకిటి శ్రీనివాస్ రెడ్డి, వైస్ 
చైర్మన్ కోయాగుర నారాయణ గౌడ్, ఉపాధ్యక్షుడు పడకండి నరసింహ చారి, 

కోశాధికారి రేగు శేఖర్, కార్యవర్గ సభ్యులు కాసర్ల రామాంజనేయులు, 
బోడ మల్లే శం, నిమ్మల కోటి సైదులు, మంత్రి మల్లా రెడ్డి ని అమ్మవారి 

వార్షికోసత్సవానికి ఆహ్వానించడం జరిగింది.

పీర్జా దిగూడ లో ఆర్టీసీ కార్మికుల సంబరాలు
ఉప్పల్ డిపో వద్ద సీఎం కేసీఆర్ చిత్రపటానికి పాలాభిషేకం.. వేలాది మంది జీవితాల్లో  వెలుగులు నింపిన దేవుడు కేసిఆర్

ముఖ్యమంత్రి కేసిఆర్ గారికి ఎల్లప్పుడూ రుణపడి ఉంటాం.. సంబురాల్లో  పాల్గొ న్న మేయర్ జక్క వెంకట్ రెడ్డి, DM శ్రీనివాసులు

జగిత్యాల :

విద్యార్థి దశ నుంచే సేవాభావాన్ని అలవర్చు-
కుంటూ, పర్యావరణ పరిరక్షణలో భాగంగా 
ప్రతి విద్యార్థి హరితహారం కార్యక్రమంలో ఒక్కో 
మొక్కను నాటాలని జగిత్యాల ఎమ్మెల్యే సంజయ్ 
కుమార్ అన్నారు. జిల్లా  కేంద్రంలోని మహిళా 
ప్రభుత్వ డిగ్రీ కళాశాల ఆవరణలో రోటరీ క్లబ్, 
ఆపి, రెడ్ క్రాస్ సొసైటీ ఆధ్వర్యంలో ఏర్పాటు 
చేసిన మొక్కలు నాటే కార్యక్రమం నిర్వహిం-
చారు. ఈ కార్యక్రమానికి ముఖ్య అతిధులుగా 
ఎమ్మెల్యే డాక్టర్. సంజయ్ కుమార్, రాధిక దంప-
తులు,రోటరీ ప్రాజెక్ట్ కోఆర్డినేటర్ మంచాల కృష్ణ, 
అసిస్టెంట్ గవర్నర్ సిరిసిల్ల శ్రీనివాస్, అధ్యక్ష కా-
ర్యదర్శులు ఏవి ఎల్ ఎన్ చారి, ఎన్.రాజు హజరై 
దివ్యంగులకు వీల్ చైర్ లను ఎమ్మెల్యే సంజయ్ 
కుమార్ చేతులమీదుగా అందజేశారు..ఈ సం-
దర్భంగా ఎమ్మెల్యే డా.సంజయ్ కుమార్ మాట్లా -
డుతూ రోటరీ క్లబ్, ఆపి, రెడ్ క్రాస్ సొసైటీ ఆధ్వ-
ర్యంలో చేపడుతున్న సామాజిక కార్యక్రమాలను 
అవగాహన చేసుకుంటూ పర్యావరణ పరిరక్షణ-

లో విద్యార్థినీ విద్యార్థు లు తమ భాగస్వామ్యాన్ని 
విస్మరించకుండా సేవాభావాన్ని అలవర్చుకోవా-
లన్నారు.అలాగేముఖ్యమంత్రి కెసిఆర్ విద్యారం-
గం అభివృద్ధి కోసం చేస్తున్న కృషి గొప్పదన్నారు. 
ఆనంతరం కళాశాల ఆవరణలలో మొక్కలు 
నాటారు. ఈ కార్యక్రమంలో జిల్లా  సంక్షేమ శాఖ 
అధికారి డాక్టర్ బోనగిరి నరేష్ మున్సిపల్ కమిష-
నర్ జి అనిల్ కుమార్, డిఈ రాజేశ్వర్, మున్సిప-

ల్ ఎన్విరాన్మెంటల్ ఇంజనీర్ శ్రీకాంత్, కళాశాల 
ప్రిన్సిపాల్ వై. సత్యనారాయణ, ఎన్ఎస్ఎస్ జిల్లా  
కోఆర్డినేటర్ పడాల తిరుపతి, వార్డు  కౌన్సిలర్ 
చుక్క నవీన్,ఇతర వార్డు  కౌన్సిలర్ మల్లికార్జు న్,  
మంచాల జయ, వసంత , విఎల్ ఎన్ చారి, కరీం-
నగర్ రోటరీ క్లబ్ అధ్యక్షుడు పట్నం వేణుగోపాల్, 
సామాజిక కార్యకర్త ఉత్తూరి గంగాధర్, కళాశాల 
అధ్యాపక బృందం పాల్గొ న్నారు.

విద్యార్థి దశ నుంచే సేవా భావాన్ని అలవర్చుకోవాలి
ప్రతి విద్యార్థి ఒక్కో మొక్కను నాటాలి..  ఎమ్మెల్యే డాక్టర్ సంజయ్ కుమార్

జయభేరి, హర్యానా :

హర్యానాలోని నుహ్ జిల్లాలో  కొనసాగుతున్న అల్ల-
ర్ల వెనుక పెద్ద కుట్ర దాగి ఉందని సీఎం మనోహర్ 
లాల్ ఖట్టర్ అనుమానం వ్యక్తం చేశారు. ప్లా న్ 
ప్రకారమే.. ప్రతి ఏటా నిర్వహించే విశ్వ హిందూ 
పరిషత్ యాత్రను అడ్డు కొని, దాడి చేశారని వ్యా-
ఖ్యానించారు. ఈ ఘర్షణ కారణంగా ఇప్పటివర-
కూ 5 మంది (ఇద్దరు పోలీసులు, ముగ్గురు  వ్యక్తు-
లు) ప్రాణాలు కోల్పోయారని.. నుహ్‌కి చెందని 
వ్యక్తులు ఈ దాడి వెనుక ఉన్నారన్న విషయాన్ని 
గుర్తించామని సీఎం తెలిపారు. ఇలాంటి ఘటన 
చోటు చేసుకోవడం దురదృష్టకరమన్న ఆయన.. 
సమాచారం అందిన వెంటనే సీనియర్ పోలీస్ 
అధికారులతో పాటు అడ్మినిష్ట్రేషన్‌ను సంఘటనా 
స్థలానికి పంపించడం జరిగిందన్నారు. ఈ 
ఘటనపై పలు ఎఫ్ఐఆర్‌లు నమోదు అయ్యాయ-
ని, ఇప్పటిదాకా 70 మందికి అదుపులోకి తీసు-
కున్నామన్నారు. రాష్ట్ర ప్రజలంతా సంయమనం 
పాటించాలని, బాధ్యుల్ని కఠినంగా శిక్షిస్తామని 
హామీ ఇచ్చారు.కాగా.. సోమవారం నుహ్‌లో 
విశ్వ హిందు పరిషత్ వారు యాత్ర నిర్వహిం-

చగా, మరో వర్గా నికి చెందిన కొందరు వ్యక్తులు 
దాన్ని అడ్డుకు న్నారు. ఇదే.. రెండు వర్గా ల మధ్య 
ఘర్షణకు పునాది వేసింది. ఇరువర్గా ల వారు 
ఒకరిపై మరొకరు రాళ్లు  రువ్వుకున్నారు. ఈ అల్ల-
ర్లని అదుపు చేసేందుకు పోలీసులు భాష్ఫవాయు-
వు ప్రయోగించారు. 
ఒక సంస్థకు చెందిన వ్యక్తి సోషల్ మీడియాలో 
పెట్టిన వీడియోనే.. ఈ అల్లర్లకు కారణమై 

ఉంటుందని పోలీసులు భావిస్తున్నారు. 
మరోవైపు.. ఈ అల్లర్లు  నుహ్ పక్కనే ఉన్న ఇతర 
ప్రాంతాలకు (గురుగ్రామ్) వ్యాపించాయి. మం-
గళవారం కూడా ఘర్షణ వాతావరణం ఉన్న నే-
పథ్యంలో కర్ఫ్యూ విధించారు. వదంతులు వ్యాప్తి 
చెందితే, పరిస్థితులు చెయ్యి దాటిపోతాయనే ఉద్దే-
శంతో.. బుధవారం అర్థరాత్రి వరకు ఇంటర్నెట్‌పై 
ఆంక్షలు విధించారు.

హర్యానాలోని అల్ల ర్ల వెనుక పెద్ద  కుట్ర దాగి ఉంది
    అనుమానం వ్యక్తం చేసిన సీఎం మనోహర్ లాల్ ఖట్ట ర్

పాస్ ఉంటేనే ర్యాంప్ 
నుంచి  మాడవీధిలోకి

యాదగిరిగుట్ట లో అమల్లో కి కొత్త  నిబంధన
జయభేరి, యాదగిరిగుట్ట  :

యాదాద్రి శ్రీలక్ష్మీనరసిం హస్వామి ఆలయాధికారులు కొత్త నిబం ధన అమల్లో కి తీసుకురా-
వడంతో స్వామి వారి దర్శనానికి వచ్చే భక్తులు గతంలో మాదిరిగా ఎలాపడితే అలా దర్శనా-
నికి వెళ్లడం ఇకనుంచి వీలు పడదు. గతంలో ప్రధానాలయంలోని తొలగించి అక్కడి నుంచి 
భక్తులు మాడ వీధిలోకి వెళ్లేందుకు సీసీరోడ్డు తో కూడిన ర్యాంపు వేశారు. ఈ ర్యాంపపై నుంచే 
మాడవీధిలోకి భక్తులు దర్శనానికి వచ్చేవారు. ఇదేమార్గంలో కొండపైనే ఉన్న బస్టాండ్  వద్దకూ 
వెళ్లేవారు. ఇప్పుడు ఈ ర్యాంపపై రూ.300 టికెట్ కొనుగోలు చేసి బ్రేక్ దర్శనాలకు వెళ్లే భక్తులు, 
అభిషేకంతో పాటు ప్రొటోకాల్ కార్యాలయం నుంచి అధికారి సంతకం చేసి ఉన్న పాస్ లు 
ఉన్న భక్తులను మాత్రమే అనుమతి స్తున్నారు. పాస్లు , టికెట్లను ఎస్పీఎఫ్ సిబ్బంది పకడ్బందీగా 
తనిఖీలు చేసిన తర్వాతే ర్యాంపపైకి అనుమతిస్తున్నారు.



సినిమా

హీరోయిన్ మృణాల్ ఠాకూర్ పుట్టి న రోజు
గీత గోవిందం వంటి బ్లా క్ బస్టర్ సినిమాను అందించిన విజయ్ దేవరకొండ, పరుశురాం 
కాంబో మళ్లీ  ప్రేక్షకుల ముందుకు రాబోతోన్న సంగతి తెలిసిందే. విజయ్ దేవరకొండ హీరోగా, 
మృణాల్ ఠాకూర్ హీరోయిన్గా  పరుశురాం తెరకెక్కిస్తు న్న మూవీని దిల్ రాజు నిర్మిస్తున్నా రు. 
విజయ్ దేవరకొండ పదమూడో చిత్రంగా, శ్రీ వెంకటేశ్వర క్రియేషన్స్ బ్యానర్లో  54వ 
సినిమాగా ఈ ప్రాజెక్ట్ తెరకెక్కుతోంది. ఈ మూవీని అధికారికంగా పూజా కార్యక్రమాలతో 
లాంఛనంగా ప్రారంభించిన సంగతి తెలిసిందే. ఈ సినిమాను భారీ ఎత్తు న నిర్మిస్తున్నా రు. 
రీసెంట్గా  సినిమా టీం అంతా కలిసి లోకేషన్ల వేటను పూర్తి చేశారు. సినిమా లొకేషన్ల రెక్కీ 
పూర్తయిన సంగతిని మేకర్లు  ప్రకటించి.. త్వరలోనే షూటింగ్ ప్రారంభం కానుందని అప్డేట్ 
ఇచ్చారు. మొత్తా నికి ఇప్పుడు షూటింగ్ మాత్రం శరవేగంగా జరుగుతోంది. మృణాల్ ఠాకూర్ 
ప్రస్తు తం తెలుగు ప్రేక్షకులకు ఎంతో దగ్గరయ్యారు. సీతారామం సినిమాలో సీత పాత్రలో 
నటించి మెప్పించారు. ఇప్పుడు విజయ్ దేవరకొండ హీరోగా వస్తో న్న ఈ సినిమాలో                
నటిస్తున్నా రు. ఆమె పుట్టి న రోజు సందర్భంగా సెట్లో  ఆమె బర్త్ డేను గ్రాండ్గా  సెలెబ్రేట్ చేసింది 
చిత్రయూనిట్. సెట్లో  ఆమె చేత కేక్ కట్ చేయించారు. అనంతరం ఫోటోలకు పోజులు 
ఇచ్చారు. ఆ ఫోటోల్లో  మృణాల్ నవ్వులు చిందిస్తూ  ఉన్నారు. విజయ్ దేవరకొండ లుక్స్              
సరికొత్తగా ఉన్నాయి. ఈ ఫోటోల్లో  యంగ్ నిర్మాత హన్షిత రెడ్డి, శిరీష్లు  కూడా ఉన్నారు.

బుధవారం
02.08.2023

బాలీవుడ్  స్టా ర్‌ యాక్టర్ సైఫ్‌ అలీఖాన్‌ కూతురుగా 
ఇండస్ట్రీకి ఎంట్రీ ఇచ్చి.. కేదార్‌నాథ్‌ సినిమాతో 
తొలిసారి సిల్వర్ స్క్రీన్‌పై మెరిసింది సారా అలీఖాన్. 
మొదటి సినిమాతో సూపర్ ఫ్యాన్ ఫాలోయింగ్ సం-
పాదించుకుంది. 
ఇటీవలే రాకీ ఔర్‌ రాణీ కీ ప్రేమ్‌ కహానీ సినిమాలో 
స్పెషల్‌ సాంగ్‌లో మెరిసింది. సారా ఎప్పుడూ ఏదో 
ఒక పోస్ట్‌తో సోషల్ మీడియాను షేక్ చేస్తుంటుం-

ది. తాజాగా Indian Couture Week 2023లో 
మెస్మరైజింగ్ లుక్‌లో మెరిసిపోతూ అందరికీ కంటి 
మీద కునుకు లేకుండా చేస్తోంది. ఈవెంట్‌లో కోస్టార్  
ఆదిత్యారాయ్‌ కపూర్‌తో కలిసి ర్యాంప్‌ వాక్‌ చేస్తూ.. 
వయ్యారి భామ నీ హంస నడక.. 
ఎందుకే ఈ తొందర తొందర.. ముద్దు ల గుమ్మ 
ఇందరి ముందర రేపకే నా గుండెలో దడ దడ.. 
అంటూ తమ్ముడు సినిమాలో ప్రియురాలి గురించి 

హీరో పాడుకునే పాటను మరోసారి గుర్తు చేస్తూ నె-
టిజన్లను ఇంప్రెస్ చేస్తోంది సారా అలీఖాన్ . క్యూట్ 
క్యూట్ ఎక్స్‌ప్రెషన్స్‌తో హంసలా నడుస్తూ.. చిలిపిగా 
నవ్వుతున్న విజువల్స్‌ ఇప్పుడు కుర్రకారు మనసుదో-
చేస్తున్నాయి. సారా అలీఖాన్‌ ప్రస్తుతం నాలుగు 
సినిమాల్లో  నటిస్తోంది. వీటిలో ఒకటి పోస్ట్ ప్రొడక్షన్‌ 
దశలో ఉండగా.. మూడు సినిమాలు చిత్రీకరణ 
దశలో ఉన్నాయి.

పాన్‌ ఇండియా సినిమాలతో బ్లా క్ బస్టర్‌ హిట్టందుకుని గ్లో బల్ స్టా ర్‌ 
ఇమేజ్ సంపాదించుకున్నాడు ప్రభాస్‌. ప్రస్తుతం బ్యాక్‌ టు బ్యాక్ 
పాన్ ఇండియా ప్రాజెక్టు లతో బిజీగా ఉన్నాడు. కాగా మరోవైపు ఖైదీ 
సినిమాతో బాక్సాఫీష్‌ను షేక్ చేశాడు లోకేశ్‌ కనగరాజ్. ఆ తర్వాత 
మాస్టర్‌, విక్రమ్‌ సినిమాలతో రికార్డు లు సృష్టించాడు. ప్రస్తుతం 
లియో సినిమాతో బిజీగా ఉన్న లోకేశ్‌ కనగరాజ్‌కు సంబంధించిన 
ఆసక్తికర వార్త ఒకటి మూవీ లవర్స్‌ను ఖుషీ చేస్తోంది. ప్రభాస్‌-
లోకేశ్‌ కనగరాజ్‌ కాంబినేషన్‌లో సినిమా రాబోతుందన్న అప్‌డేట్ 
ఒకటి ఇండస్ట్రీ సర్కిల్‌లో రౌండప్ చేస్తోంది. లీడింగ్ బ్యానర్‌ మైత్రీ 
మూవీ మేకర్స్‌ ఈ సినిమాను నిర్మించనుండగా.. మ్యూజిక్ సెన్సేష-
న్‌ అనిరుధ్‌ రవిచందర్‌ సంగీతం అందించబోతున్నాడట. ఈ క్రేజీ 
న్యూస్‌పై అధికారిక ప్రకటన రానప్పటికీ.. ఈ అప్‌డేట్‌ను మాత్రం 
ఫుల్ ఎంజాయ్ చేస్తున్నారు మూవీ లవర్స్‌.
ప్రభాస్‌ ప్రస్తుతం ప్రశాంత్ నీల్ డైరెక్షన్‌లో సలార్‌ సినిమా చేస్తున్నా-
డు. ఈ మూవీ రెండు పార్టు లుగా రాబోతుంది. ఫస్ట్‌ పార్టు  Salaar 
part-1 Ceasefire టీజర్‌ విడుదల చేయగా.. డార్క్‌షేడ్స్‌ బ్యాక్‌డ్రా-

ప్‌లో వచ్చే స్టన్నింగ్‌ విజువల్స్‌ మధ్య సలార్‌గా రెబల్‌ స్టార్  ప్రభాస్‌ 
ఎంట్రీ ఇస్తున్న సన్నివేశాలు గూస్‌బంప్స్ తెప్పిస్తున్నాయి. సలార్‌ 
టీజర్‌ విడుదలైన కొన్ని గంటల్లో నే మిలియన్ల సంఖ్యలో వ్యూస్‌ 
రాబడుతూ ట్రెండింగ్‌లో నిలుస్తోంది. సలార్‌ పార్ట్‌-1ను 2023 సె-
ప్టెంబర్ 28న ప్రపంచవ్యాప్తంగా గ్రాండ్‌గా విడుదల కానుంది. ఈ 
చిత్రాన్ని హోంబ్యానర్‌ హోంబలే ఫిలిమ్స్ పై విజయ్ కిరగందూర్‌ 
సలార్ ను తెరకెక్కిస్తున్నారు. ప్రభాస్‌ మరోవైపు మహానటి ఫేం నాగ్‌ 
అశ్విన్‌ దర్శకత్వంలో సైన్స్ ఫిక్షన్‌ జోనర్‌లో కల్కి 2898 ఏడీ మూవీ 
చేస్తున్నాడు. ఈ మూవీ టైటిల్‌, గ్లింప్స్ వీడియో విడుదల కాగా.. గూస్‌ 
బంప్స్ తెప్పిస్తోంది. హాలీవుడ్ సినిమాలకు ఏ మాత్రం తగ్గకుండా 
హై టెక్నికల్ వాల్యూస్‌తో ఈ మూవీ రాబోతున్నట్టు  క్లా రిటీ వచ్చే-
సింది. దీంతోపాటు మారుతి డైరెక్షన్‌లో కూడా సినిమా చేస్తున్నాడు. 
ఇదిలా ఉంటే లోకేశ్‌ కనగరాజ్‌, సూపర్ స్టార్  రజినీకాంత్‌తో కొత్త 
సినిమాకు గ్రీన్ సిగ్నల్ ఇచ్చేశాడు. మరి ప్రభాస్‌-లోకేశ్ కనగరాజ్‌ 
కాంబినేషన్‌కు ఎప్పుడు మూహూర్తం ఫిక్సవుతుందనేదానిపై క్లా రిటీ 
రావాల్సి ఉంది.

తాప్సీ పన్ను బర్త్‌ డే 
స్పెషల్‌.. 
ట్రెండింగ్‌లో నయా 
స్టి ల్స్‌
 గ్లా మరస్‌ రోల్స్‌తో ఇండస్ట్రీకి ఎంట్రీ ఇచ్చింది ఢిల్లీ 

భామ తాప్సీ పన్ను. ఝుమ్మంది నాదం సినిమాతో 

తొలిసారి సిల్వర్ స్క్రీన్‌పై మెరిసిన ఈ బ్యూటీ.. 

ఆ తర్వాత పర్‌ఫార్మెన్స్ ఓరియెంటెడ్ పాత్రలతో 

తెలుగు, తమిళం, హిందీ భాషల్లో  సినిమాలు చేస్తూ 

వన్ ఆఫ్‌ ది బిజీయెస్ట్ హీరోయిన్‌గా మారింది. 

కంటెంట్‌ ఓరియెంటెడ్‌ సినిమాలపై ఫోకస్‌ 

పెడుతూ.. సక్సెస్‌ ఫుల్‌గా కెరీర్‌ సాగిస్తున్న తాప్సీ 

పుట్టినరోజు. ఈ సందర్భంగా అభిమానులు, ఫా-

లోవర్లు , మూవీ లవర్స్‌, కోస్టా ర్లు  బర్త్ డే విషెస్‌ తెలి-

యజేస్తున్నారు. అక్షయ్‌కుమార్ అండ్ ఫ్యాన్స్ టీం 

తాప్సీ పన్నుతో కేక్‌ కట్‌ చేయించి శుభాకాంక్షలు తె-

లియజేస్తున్న త్రోబ్యాక్ స్టిల్స్ షేర్ చేస్తూ.. విషెస్‌ తెలి-

యజేశారు. ప్రొఫెషనల్ కమిట్‌మెంట్స్‌తో బిజీగా 

ఉండే తాప్సీ టైం దొరికితే చాలు వెకేషన్‌ ప్లా న్ చే-

స్తుంటుంది. రీసెంట్‌గా తాప్సీ మరో వెకేషన్‌ ట్రిప్‌ 

వేసింది. గర్ల్‌ గ్యాంగ్‌తో కలిసి సముద్రతీర అందాలు 

ఆస్వాదిస్తూ.. ఛిల్‌ అవుట్‌ అయింది. న్యూయార్క్‌, 

సాన్‌ డియాగో, లాస్ ఏంజెల్స్‌, మియామిలో 

షికారు చేసింది తాప్సీ. లాస్ ఏంజెల్స్‌లోని ఐకానిక్‌ 

వార్నర్ బ్రోస్ స్టూ డియోస్‌ను సందర్శించింది. బర్త్‌ 

డే సందర్భంగా తాప్సీ పన్ను వింటేజ్‌ స్టైల్‌ ఫొటోలు 

కొన్ని నెట్టింట ట్రెండింగ్ అవుతున్నాయి. ప్రస్తుతం 

హిందీలో మూడు సినిమాలు చేస్తోంది తాప్సీ.వయ్యారి భామ నీ హంస నడక..
ర్యాంప్‌ వాక్‌లో సారా అలీఖాన్ హొయలు

క్రేజీ న్యూస్‌.. ప్రభాస్‌-లోకేశ్‌ 
కనగరాజ్‌ కాంబోలో సినిమా.. !క్రేజీ న్యూస్‌.. 

ధనుష్‌కు 
జోడీగా 
బుట్ట బొమ్మ

కోలీవుడ్ స్టా ర్ హీరో ధనుష్‌ ప్రస్తు తం అరుణ్‌ మథేశ్వరన్‌ డైరెక్షన్‌లో 

కెప్టెన్‌ మిల్లర్‌ చేస్తు న్నాడని తెలిసిందే. యాక్షన్ థ్రిల్లర్‌ జోనర్‌లో 

వస్తో న్న ఈ చిత్రం షూటింగ్‌ దశలో ఉంది. ఇప్పటివరకు హీరోగా, 

సింగర్‌గా అలరించిన ధనుష్‌ డైరెక్టర్‌గా కూడా మారాడని ప్రత్యేకిం-

చి చెప్పనవసరం లేదు. స్వీయ దర్శకత్వంలో డీ50వ సినిమా చేస్తు -

న్నాడు. ఇటీవలే D50 షూటింగ్ షురూ అయింది. ధనుష్ గుండుతో 

మెడలో రుద్రాక్షమాల వేసుకొని కనిపిస్తూ .. టాక్ ఆఫ్ ది ఇండస్ట్రీగా 

నిలుస్తు న్నాడు. ధనుష్ ఇందులో గ్యాంగ్‌స్టర్‌గా కనిపించబోతున్నట్టు  

ఇన్‌సైడ్‌ టాక్‌. కాగా ఈ చిత్రంలో ఫీ మేల్ లీడ్ రోల్‌లో ఎవరు కనిపిం-

చబోతున్నారనే దానిపై ఓ ఇంట్రెస్టింగ్ న్యూస్ బయటకు వచ్చింది. 

D50లో బుట్టబొమ్మ ఫేం అనిఖా సురేంద్రన్‌ హీరోయిన్‌గా నటిం-

చనుంది. చైల్డ్‌ ఆర్టిస్ట్‌గా కెరీర్‌ ప్రారంభించిన అనిఖా సురేంద్రన్ 

తక్కువ టైంలోనే ధనుష్‌ లాంటి స్టా ర్‌ హీరోతో కలిసి నటించే ఛాన్స్ 

కొట్టేసి టాక్‌ ఆఫ్‌ ది ఇండస్ట్రీగా నిలుస్తోం ది. మరి అనిఖా సురేంద్రన్‌ 

ఎలాంటి పాత్రలో కనిపించబోతున్నది తెలియాల్సి ఉంది. అనిఖా 

సురేంద్రన్‌  ప్రస్తు తం మలయాళంలో దుల్కర్ సల్మాన్ టైటిల్ రోల్ 

పోషిస్తో న్న కింగ్ ఆఫ్‌ కోట చిత్రంలో కీలక పాత్రలో నటిస్తోం ది. 

మరో మలయాళ సినిమాతోపాటు రెండు తమిళ సినిమాలు కూడా 

చేస్తోం ది.


